
Expanding Utilization of Roots, Tubers and Bananas and Reducing Their Postharvest Losses (RTB-ENDURE) is a 3 year project (2014-2016) implemented by the CGIAR Research Program on Roots, Tubers and Bananas (RTB) with funding by the European Union and technical support of IFAD. http://www.rtb.cgiar.org/endure

The CGIAR Research Program on Roots, Tubers and Bananas (RTB) is a broad alliance led by the International Potato Center (CIP) jointly with Bioversity International, the International Center for Tropical Agriculture (CIAT), the International Institute for Tropical Agriculture (IITA), and CIRAD in collaboration with research and development partners. Our shared purpose is to tap the underutilized potential of root, tuber and banana crops for improving nutrition and food security, increasing incomes and fostering greater gender equity, especially among the world's poorest and most vulnerable populations.

[bookmark: _Toc431372747]I. 	Enyanjula
[bookmark: h.3znysh7][bookmark: _Toc349282197]Lumonde akwata kyakusatu mu birime ebisinga ettuunzi mu Uganda oluvanyuma lwa muwogo n’amatooke. Ensangi zino lumonde y’emmere ekyasinze okuliibwa ku lubalama lw’enyanja Nalubaale. Era olwaleero Uganda edirira China mu nsi yonna okulima ekirime kino. Okugerageranya mu myaaka ekkumi egiyise, amakungula mu Uganda geyongedde nnyo lwa kuba nti lumonde alimibwa nyo so ssi nti yeyongedde okubala, kuba kati mu myaka kumi amakungula okuva mu yiika emu gaze gabeera tanni 4.5. Ekirime kino kirina enkizo y’amaanyi nnyo eri amaka g,abamufuuna mpola n’abo abamwettanira mu bibuga naddala nga ebirime ebirala tebibaze oba mu biseera nga amakungula gaabyo teganatuuka.


Emigaso gya lumonde

· Ensangi zino Lumonde ali mu kulongosebwa okusobola okuyimusa ekirungo kya Vitamini eky’omugaso ennyo eri abakyaala abembuto wamu n’abaana mu Uganda. Lumonde ow’ekikuta ekya kacungwa alimu ekirungo ekya carotenoid ekisobola okugerageranyizibwa ku kya kaloti. Omubiri gukola vitamin A okuva mu kirungo kya carotenoid. Era lumonde awa omubiri amaanyi, calcium ne vitamin C.
· Lumonde asobola okuliibwa nga mutokose, asibiddwa ku mmere oba nga akoleddwamu ebintu ebirala okugeza nga ccipusi, omugaati, omwenge, kabalagala, obuwunga obutabuddwamu kasooli, obulo oba soya.

Amata g'ennyana agakoleddwa mu malagala okukendeeza ku ssente ezilabilila obuyana​






Ebimu ku biyinza okukolebwa mu lumonde

· Mu bifo ebimu amalagala ga lumonde galiibwa ng’enva endiirwa naddala nga gakyaali mato.
· Lumonde kirime ekigoba enjala wamu n’obwaavu naddala mu butale obuli mu districts endala.
· Lumonde akola ebitundu abiri ku buli kikumi eky’ebisigalira by’amakungula naddala amalagala, bulumonde obutatwalibwa mu katale (atatundibwa) n’ebikuta, bino byamugaso nnyo nga emmere y’ebisolo.
· Ebisigalira bya lumonde oluvanyuma lw’amakungula, bisobola okulisibwa ensolo (embizzi, embuzi, endiga, obumyu n’Ente) ate olumu bisobola okwongerwako omutindo nga bikolebwamu silage.
· Okunonyereza okukoleddwa aba National Livestock Resources Research Institute kulaga nti ebikoola bya lumonde ebitabuddwaamu amata bisobolera ddala okukendeeza ku nsimbi ezisasanyibwa okulunda obuyana nga tebutusidwako bulabe ate nekikusobozesa nokusigazaawo amata agawerako gosobola okunywaako n’okutunda.

Obuzibu obusangibwa abalima lumonde

(a) Obuzibu mu kulima:

· Obuwuka obulya lumonde
· Ekyeeya
· Ebbula ly’ensigo eyembala
· Ebbula ly’abakozi
· Ebikozesebwa ebitamala
· Ettaka terikyamala
· Ettaka terikyaali jjimu
· Ebisolo ebilya lumonde, emesse, embizzi n’ebilala)

(b) Ebizibu ebisangiba mu katale n’enkwata ya lumonde akungunddwa:
· 
· Ebbeyi eri wansi
· Ebbula ly’obutale
· Entambuza ya lumonde okutuuka mu katale enzibu
· Amagezi ag’okulongoosa lumonde amatono
· Enkyukakyuka y’obudde
· Enzirukanya y’akatale etamatiza
· Ebbula ly’abakozi abayinza okuyambako mukulongoosa/okwongera kumutindo gwa lumonde
[bookmark: _Toc431372748]II.	Ennima n’endabirira ya lumonde

Ebika bya lumonde
Ebika bya lumonde ebikulu mu Uganda mulimu; Lumonde owa kacungwa (Orange Fleshed Sweet Potatoes), Ejumule, NASPOT, Dimbuka, Rangira, Bwanjule, New Kawogo, Tanzania, ne Wagabolige. Naye lumonde alimibwa asinziira ku buwoomi, okubeera nga taliimu biwuzi, obuwangaazi mu ttaka, okukula amangu, okusobola okulwanyisa ekyeeya n’enddwadde. Akeeso akasooka kalaga amakungula agava mu bimu kubika byalumonde alimibwa mu Uganda.

Akeeso akasooka: Amakuungula agava mu bimu kubika byalumonde mu Uganda.
	Ekika kyalumonde
	Erinya elyatiikirivu 
	Amakungula (tons/acre)

	SPK 004  
	Kakamega  
	9.5

	Ejumula  
	Ejumula  
	6.0

	NASPOT 9-O  
	VITA  
	10.4

	NASPOT 10-O  
	Kabode  
	8.5

	Vitamin A sweet potato  
	Orange fleshed sweet potato  
	12.0

Orange Fleshed Sweet Potato

Obugimu bw’etaka obwetaagisibwa mu kulima lumonde
· Lumonde akula bulungi ku buli kika ky’ettaka wabula, asinga kwagala ttaka eritalegamamu mazzi, ettaka eriyiikayiika ate nga sirya lunyo nnyo.
· Lumonde yetaaga enkuba esasaanye omwaka gwonna era nga ekitono ennyo enkuba yalibade 500mm mu sizoni.
· Ettaka ely’olusenyusenyu lyelisinga okubaza lumonde. Okukyusakyusa ebimera buli sizoni, lumonde asobolera ddala okugoberera kasooli, omuwemba, omuccere, obulo oba ebijanjaalo.

Entegeka y’ettaka
· Osobolera ddala okutekateeka ettaka nga okozesa enkumbi oba tulakita oba ente ezirima, ekigendererwa wano kibeera kuziika muddo mu ttaka.
· Okutema ettaka obuwanvu obwa centimita 15 kiyamba ettaka okuyingiramu empewo esobozesa obuwuka mu kukyuusa ebisubi okufuuka nakavundira.
· Okuyikuula ettaka, kiyamba ettaka eriyitidwako ensolo, abantu oba tulakita okugonda ekiyambako okwongera okuyingiza empewo, okunnyikira amazzi ate era n’obutaregamya mazzi.

Okulonda (okusunsula) amalagala agokusiimba
· Lumonde asimbibwa nga okozesa amalagala agasaliddwa mu musiri gwalumonde omukulu oba okuva ku bimererezi mu nnimiro yalumonde enkadde.
· Oweebwa amagezi okusimba amalagala amalamu okuva mu musiri omuto oguli wakati w’emyeezi ebiri ku esatu. Amalagala agasaliddwa mu musiri omukadde tegatera kubala bulungi oba obutabalira ddala. 
· Sala centimeter asatu (30cm) okufuna amakungula amalungi. N’ekitundu ekya’wakati osobola okukikozesa singa amalagala gaba tegamala.
· Amalagala getaaga kubyaala mu naku musanvu oluvanyuma lw’okugasala nokusobola okufuna amakungula amalungi
· Bwegaba amalagala sigakusimbirawo, gatereke mukifo ekiweweevu ekiyitamu empewo. Gy’okoma okutereka amalagala, galeeta emirandira wegasaliddwa era geyongera okukaluba newesanga nti ganguwa okukwata. 

Enkozesa y’ebijimusa
· Nakavundira aleeta obugimu muttaka mpola mpola n’olwekyo kibeera kikulu omutemeretemere mu bikata.
· Mu kiseera kyokumera, amalagala gayimuka bulungi era negakula mangu.

Embyaala ya lumonde
· Amalagala gabyaale kuntandikwa y’enkuba okusobola okufuna bwoba oyagala amakungula amalungi.
· Amalagala gabyaalibwa ku bikata ebyawukana mu bunene.Ekikata kyetaagisa okubeera ku bugazi bwa centimeter 100 n’obuwanvu bwa centimeter60.Wakati webikatta walibadde wo obugazi bwa mita namba.
[image: http://oneacrefund.org/uploads/all-files/9158316225_510d71d0fe_z.jpg]  [image: proxy?url=http%3A%2F%2F2]
Olukulumbi					Ebikata
· Bw’oba obyaala kwata olulagala gye’rwasaliddwa, olusindike muttaka erikola ekikata. Ofuba okulaba nga lubeera nga olugalamidde. 
· Teeka amalagala asatu ku buli kikata (Amalagala ana kwa’taano oluusi gegateekebwa kukikata naddala ekiba nga kigazi, kino kiri nnyo mu buganda). Amalagala gabyaale fuuti emu okuva kulimu okudda kuddala.

Okukoola lumonde
· Ettaka bweriba nga linnyikide amazzi era nga ggimu, amalagala gasobola okubunduka mu banga lya mweezi gumu.
· Lumonde mukoole emirundi ebiri okutandika nga omweezi guyiseewo nga osimbye. Wewale okutema wansi enyo mu ttaka okwewala okutema emirandira gy lumonde egiri mu kikata.
· Amazzi getaagisa mu ttaka naddala nga lumonde akula wamu n’emirandira nga gigaziwa.

Ebiwuka ebitataaganya lumonde
· Okulima lumonde kutataganyizibwa nnyo ebiwuka n’endwadde. Bino bikendereza ddala amakungula okuviira ddala ku bitundu nga ataano ku nsaavu ku buli kikumi.  
(a) Sweetpotato weevil (Kawuuzi)
Obuwuka buno bwamutawana nnyo eri lumunde okwetolola ensi yonna
[image: Larvae of sweetpotato weevil, Cylas formicarius (Fabricius). ]   [image: Damage to sweet potato tuber caused by larval feeding of the sweetpotato weevil, Cylas formicarius (Fabricius). ]

(b) Sweetpotato hornworm (busaanyi)

[image: http://keys.lucidcentral.org/keys/sweetpotato/key/Sweetpotato%20Diagnotes/Media/Html/TheProblems/Pest-LeafChewingInsects/SPHornworm/Hornworm-green-JOS.jpg]



Endwadde zalumonde
Obulwaddde obuletebwa akawuka aka virus bwa mu ziziko nnyo mu kulima lumonde mu Uganda akakyo kano. Obulwadde buno buwandikiddwa okusinziira ku mirundi gy’ebulabibwako mu misiri.
(a) Kibukuta
Kibukuta atambulira mu malagala era nga akuba ebipaapi bya kitaka okutuukira ddala ku bidugavu nga biggumivu ku lumonde. Nga kw’otadde epipaapi ebikkalu ate nga bivundu.
Obubonero bw’obulwadde bwa kibukuta:
· Lumonde azingama
· Amalagala gakala
· Ebikoola byengera
· Ebikoola bigwa okuva ku mbowabowa
· Ebikolo bikala
· Ebipaapi ebyetolovu nga kitaka oba bidugavu ku lumonde
· Lumonde omutereke ayongera okuvunda
· Lumonde atungununa

Engeri gy’oyinza okuziyizaamu kibukutu
· Wewale lumonde ateberezebwa okubeera n’obulwadde
· Amalagala gasalire waggulu we ttaka
· Kyuusa kyusa lumonde n’ebimera ebilala buli luvanyuma lwa myaka ebiri oba esatu.
· Amalagala gateeke mu ddagala eriziyiza obuwumbu
(b) Ring rot (kigave)
Ekigave kiretebwa buwumbu obw’omuttaka obuyitibwa Pythium spp. era nga bulumba ebimera ebirala. Lumonde aliriddwa ekigave abeera n’ebipaapi ebigudemu nga bya kikuusikuusi okwetorola oba nga kiridde obugazi bwa lumonde.

[image: ring-rot]
Ring rot
Ekigave kirira ddala okutuuka munda nga bwekiragiddwa mu kifananyi.lumonde asinga kuliibwa ku nkomerero ya sizoni oba nga mu bunyogovu obusukiridde. Ebigave tebyeyongera nga lumonde ali mu terekero.

(c) Fusarium root and stem rot
Emirandira n’ebikolo bivunda olw’obuwumbu buno obusinga okulya lumonde mu terekero wamu ne mu nnimiro. Lumonde avundira ddala okutuuka munda n’ebipaapi ebidugalirira. Mu makkati mugendamu ebinya omukula empumbu.

[image: stem-rot]
Fusarium root and stem rot

Obulwadde buno bubeera mu ttaka wazira butambulira ne mu nsigo y’amalagala endwadde. Enkolokolo y’amalagala ezimbulukuka.
Okutwaliza awamu ebiwuka n’obulwadde bwetaaga kuziyiza ku buli mutendera okugeza:
· Kozesa amalagala agataaliimu bulwadde
· Simba lumonde omupya fuuti nga 150 okuva ku musiri omukadde
· Simba mangu nga sizoni yakatandika
· Sanyaawo buli malagala amalwadde
· Sanyaawo ebimera ebisobola okusanyasanya obulwade
[bookmark: h.2et92p0][bookmark: _Toc349282198][bookmark: _Toc431372749]III.	Okukungula, okulya, okutereka n’okutuunda lumonde

Enkungula ey’omutindo
Oluvanyuma lw’emyeezi 4-5 lumonde abeera akuze naddala nga amalagala gatandikiriza yadde nga kisinziira ku kika kya lumonde. Okwewala okutematema lumonde, bw’obeera omukungula kozesa ekikumbi eky’amanyo okugonza ettaka obugazi bwa yinci 18. Sikayo enkolokolo nga bw’okozesa engalo okukunganya lumonde. Sinakindi okwanguya okukungula, osooka kusala kumalagala nga tonaba kutandika kusima.
Oba oyinza okutandika okusima ku lumonde nga awezezza emyeezi 3-4 okusobola okugya emimonde eminene olekere emitono ekifo mwegiba gikulira. 

Engeri lumonde gy’alibwamu
Ebiseera ebisinga lumonde aliibwa yakasimwa mu nnimiro wabula bw’abeera nga atatanganyizibwa kawuuzi, asimibwa n’asalibwa salibwa nga kw’otadde okumukaza. Munno osobolera ddala okukolamu inginyo oba amukek. Lumonde asobolera ddala okuvumbikibwa, okwokyebwa, oba okukubwamu obuwunga obukolwamu keeki, kabalagala n’ebilala.

Okukungula n’okutunda lumonde
Lumonde azitowa ate ayononeka mangu okujako nga akaziddwa. Eno y’ensonga lwaki kizibu okutambuza lumonde engendo empanvu. Ebifo ebisinga okulimwamu lumonde,abeera mungi okusinga  eyetagiibwa mu katale akalinanyeewo kino kiretera okubeera nga obutale tebukwataganye bulungi. Lumonde taberawo mwaka gwona ekiretera ebbeyi okukyukakyuka nga. Ate era n’ekizibu nti lumonde tayongerwako mutindo nga ayita mu kukubibwamu obuwunga (ugali), emigaati, keeki, oba okukazibwa, ebintu ebiyinza okuterekebwa omwaka omulamba. Abali ba lumonde beyongera okukeendera ekiva ku nkyuka kyuka munfuna oluusi ekirowoozebwa okuba nti kiva kunkulakulana y’ebibuga. Kino kiva ku kulowooza nti lumonde mmere ya bamufuna mpola n’ekilara ebbeyi eyawukana olw’enjawulo eva kuntambuza y’emmere okutuuka mu katale.
· Lumonde asobola okuterekebwa mu ttaka okumala ebbanga okujako nti ettaka bwelikala lyatika obuwuka nebulya lumonde. Kino kyekivaako lumonde okweveera mu katale, ebbeyi okuccuuka, okwononeka naddala nga ekyeeya kyeyongera. Okweveera kuletera lumonde alibwa okwesala nga kw’ogasse nensimbi eziva mu kutunda lumonde omupya oba okumulongoosa.
· Abalimi bazudde engeri gyebasobola ”okuteleka lumonde mu ttaka nga bajjayo mutono”. Kino kibasobozesa okukuuma lumonde mu ttaka nga tayononese. Mu Uganda kino kikolebwa nga lumonde tomusimba yenna lumu. Bwoola kino, lumonde takulira kumu ate wewala ebiwuka ebimutawanya ng’akuze.
· Abalimi abali mu bifo ebibeera mu ekyeeya ekiwanvu bakaza lumonde okuwanvuya ebbanga lye bagenda okumulirako.Mu Uganda lumonde asalibwa salibwa (amokeke) oba akubibwa  (inginyo) nga tanaba kukazibwa. Amokeke aliibwa kyankya ate ye Inginyo akozesebwa mu atapa emmere eriibwa mu mawanga agamu
· Mu bitundu ebili mu Tanzania Lumonde asalibwasalibwa nga yakasimibwa oba nga amaze okufumbibwaako. Lumonde ono asobola okuterekebwa ebbanga eliweza emyeezi omukaaga
· Ebiseera ebisinga lumonde omukaze abeera wakuliibwa waka songa emikisa mitono okutekebwa ku katale olw’ensonga nti tasobola kuvuganya buwunga bwa muwogo. Okusalasala n’okukaza byetagisa obukozi bungi naddala singa lumonde abeera mungi naddala nga okumutundirawo kwekusinga mu kiseera ekyo. Wabula enkola eno yankizo eri abalina lumonde omutono so nga ate singa abalimi batereka lumonde basobola okumufunamu nga ebbeyi akakalamye.
· Lumonde asobola okusalwasalwa n’akazibwa. abakyaala b’omubyaalo bebasalasala lumonde nga beyambisa obwambe.singa kino kyakukolebwa mu bungi, kyetagisa obuuma obusalasala lumonde.
· Lumonde omukaze asobola okukubwaamu obuwunga. Kino kitumbula omutindo ate n’okukendeeza ku buzito obutambuzibwa era kyalagira ddala nti kyogenza enfuna okusinziira kukunonyereza. Wabula kizibu nnyo eri abalimi okukuuma omutindo olw’ensonga nti tebasobola kutebereza bukalu bwa lumonde nebesanga nga bakubye lumonde atakaze, obuwunga busobola okubeera obukyaafu nga bakozesa ebyuuma eby’olukale.
· Akatale k’obuwunga bwa lumonde akanene kali mu kuliibwa nga kawunga. Lumonde ow’omubiri omweeru asobolera ddala okuvuganya obuwunga bwa muwogo ne kasooli mu mutindo n’ebbeyi. Ekizibu nti lumonde wa bbeyi okusinga obuwunga bwa muwogo ne kasooli
· Akatale ka lumonde kandibadde kusikira ngano akolebwemu obumpwancimpwanci, chapatti,amandaazi, obuugi singa ekiiwomereze tebeera nsonga nkulu. 


[bookmark: _Toc431372750]IV. Lumonde engeri gy’akozesebwamu ng’emmere y’ebisolo
[bookmark: _Toc431372751]Okusoomozebwa okusisinkanibwa mu kukozesa lumonde nga emmere y’ebisolo
Yadde lumonde asobola okuwa omubiri amanyi oba okuzimba omubiri, ayononeka mangu. Okusobola okukozesa lumonde obulungi, kyetagisa okutereka ebisigalira by’amakungula (kaceere n’amalagala). Bino bisobola okukola ebikanja ebikusobozesa okwewala ebbula ly’emmere n’obutataganyizibwa nkyukakyuka mu bbeyi ya mmere. Kiwa n’omukisa okukozesa ebisigalira by’omukatale ne mumaka ate nga kisobola okwongera kunfuna y’abavubuka wamu n’ abakyaala.
Okukola ekikanja kya lumonde kiyamba okutereka lumonde n’amalagala nga tebikaze mu kifo ekiziyivu. Ekikanja ekilebwa obulungi emmere ewedde eri buli kikula kyabisolo nga embizzi n’ente. Era nga ekikanja kilobwe mu kaceere n’amalagala ebisaliddwa obulungi mu kifo ekitaliimu mpewo (kiyite sayilo). Olw’obusobozi okuzimba omubiri ne obwangu okukubwa ekyenda, ekikanja kino kilungi nnyo okuweebwa ensolo nga ogatta ku muddo (Akeeso ak’okubiri).

Okukyuka okuva mu malagala ne’lumonde

Akeeso ak’okubiri: Ekiliisa ekili mu silage akoleddwa mu lumonde nga okigelaganyizza n’ekyo ekili mu silage akoleddwa mu bisagazi to Napier grass*
	Ekika ky’emmere
	Amazzi agali mu kika ky’emmere eno 
	Obungi
bwekilisa
ekizimba
omubiri 

	Obunji bwemmere
etakozesebwa
mubiri 

	Amaanyi g’emmere
ezimba omubiri
agasangibwa mukika
kyemmere eno 
	Obwangu bw’omubiri
okugyamu ekirisa
mumere 

	
	Moisture content (%)
	Protein 
Content
 (%)
	Neutral Detergent
 Fibre
 (%)
	Metabolizable energy
 (%)
	Digesitibiity 
(%)

	Amalagala agakava
munnimiro amabisi
	87
	16.0
	46
	8.3
	60

	Silage wa malagala
ne’lumonde
	72
	16.2
	20
	13.3
	69

	Ebisagazi ebibisi
	82
	10
	60
	8.5
	57

	Silage we bisagazi
	80
	9.5
	56
	7.8
	66


*Ekirisa mummeere enkalukalu wakati wa week 6-8

Silage asobola okukolebwa nga okozesa amalagala amatemeteme nga ogassemu lumonde naddala oyo aba tasobola kuliibwa oba kutundibwa (ebitundu 70 ku 100). Silage osobola okumukola mu omuddo ng’ebisagazi nga ogassemu ebibowabowa (forage legumes) nga Lablab. Bwokozesa sukali gulu oba chacu kiyamba okwongera ekiliisa mu silage. Osobola okukendeeza ku ssente z’okozesa okuliisa ebisolo bwoba okozesezza silage. Ekizibu nti mu mawanga agasinga agali mu Africa, silage takozesebwa nnyo olw’okuba abalunzi tebamanyi nkola n’enkozesa wayo. Silage asinga kukozesebwa mu budde obwekyeeya ng’omuddo mutono nnyo. Amalagala ne lumonde bisobola okutemebwatemebwa nga weyambisa ejjambiya oba ekyuma ekitematema omuddo (forage chopper).  Omulunzi alina ebisolo ebitono awebwa amagezi akozese ejjambiya. Ate oyo alina ente oba embizzi enyingi ng’asobola okugula ekyuma ajja kuganyulwa ngakozesa ekyuma. Bwoba osobola okugula ekyuma kino ojja kuyambibwa nnyo kubanga kikekereza ku biseera byokozesa okutematema. Ekyuma osobola okukigula ku shs million 2 oba 3 okusinzila ku bunene bwakyo. Kino kiyamba nnyo naddala balunzi abali mu kibiina.
[bookmark: _Toc431372752]Engeri ez’enjawulo silage zaakolebwaamu: Amatterekero ga silage 
[bookmark: _Toc431372753](1) Etterekero eryalirwa ku ttaka
· Ekiveera (ekiriko obugumu bwa 0.1mm) kyalirwa ku ttaka
· Ebigenda okukolewamu silage bitemwatemwa nga okozesa akuuma akatematema omuddo oba ejambiya nebiteekwa ku kiveera oba ku ttaka nga balisementinze. Biragidwa mu kifaananyi 1

Ekifananyi 1: Etterekero eryalirwa ku ttaka

· Ebyokukolebwamu silage bibikibwa nebibutikirirwa ddala ne’kiveera
· Kyetaagisibwa okubikkatira ddala era ekiveera nekifundikirwa bulungi
· Obunene bw’etterekero lino businziira ku bungi bw’ebisolo ebiruundibwa oba obungi bw’ebisolo eby’okuliisibwa silage ono.
· Kyetaagisa okukola obudaala okuziyiza emmese oba ebinyonyi okwonoona ekiveera

Akeeso okokusatu: Omuwendo gwensimbi oguyinza okukozesebwa mu kukola kilo 500 eza’silage nga okozesa etterekero eryaliirwa ku ttaka. 
Embaliira okoleddwa nga kisuubirwa nti amalagala omulimi agajja mu nnimiro ye. 


Akeeso okokusatu: Omuwendo gwensimbi oguyinza okukozesebwa mu kukola kilo 500 eza’silage nga okozesa etterekero eryaliirwa ku ttaka

	Ebyetaagisa
	Obungi
obwetagisa 
	Ssente ezigula
buli kimu
 (UGX)
	Omugatte
 (UGX)

	Amafuta n’eoyiro akozesebwa akuuma akatemetema omuddo
	1
	5,000
	5,000

	Ekiveera (meters)
	15
	4,000
	60,000

	Abakozi (okutematema okukkatira no’kubika)
	2
	20,000
	40,000

	Sukaali gulu (lita)
	16
	2,000
	32,000

	Omugatte
	
	
	137,000

[bookmark: _Toc431372754] (2) Etterekero erisimwa mu ttaka
Etterekero lyasilage lino likolebwa nga oyita mukusima ekinnya mu ttaka, wabula kiba kirungi ekinnya nokyaliiriramu ekiveera okwewala okufiilwa silage ngayononese oba azzeemu ettaka (Ekifananyi 2).

Etterekero lya silage eryo’muttaka			Okukkatira ebikolebwamu silage 
okusobola okujjamu empewo

Okubika etterekero lya silage ery’omuttaka	Ekinya nga kikolebwamu etterekero ly’asilage

Ekifaananyi 2: Etterekero lya silage ery’omuttaka

Kyetaagisa okukkatira ennyo ebyo ebiba biteekedwa mu tterekero lino era n’ekiveera nekisibwa bulungi.
Akeeso akokuna: Omuwendo gwensimbi oguyinza okukozesebwa mu kukola kilo 500 eza silage nga okozesa etterekero erisimiddwa mu ttaka.
Embalirira okoleddwa nga kisuubirwa nti amalagala omulimi agajja mu nnimiro ye. 
Akeeso okokuna: Omuwendo gwensimbi oguyinza okukozesebwa mu kukola kilo 500 ezasilage nga okozesa etterekero erisimidwa mu ttaka
	Ebyetaagisa
	Obungi
obwetagisa 
	Ssente ezigula
buli kimu
 (UGX)
	Omugatte
 (UGX)

	Okusima ekinnya
	1
	20,000
	20,000

	Amafuta n’eoyiro akozesebwa akuuma akatemetema omuddo
	1
	5,000
	5,000

	Ekiveera (meters)
	25
	4,000
	100,000

	Abakozi (okutematema okukkatira no’kubika)
	2
	20,000
	40,000

	Sukaali gulu (lita)
	16
	2,000
	32,000

	Omugatte
	
	
	197,000

[bookmark: _Toc431372755](3) Etterekero erikolebwa mu kiveera
Kino kibeera ekiveera nga kikolebwa mu ngeri yekisawo nga kiriko obugumu bwa 0.1mm, ebikolebwamu silage bipakirwa munda mu kisawo kye’kiveera kino (Ekifanaananyi 3). Ebisawo bye’biveera ebisuubulwa munsi ezeebweru mwebirimu gwanga naye lwakuba byabuseere. Ebisawo bye’biveera ebigulirwamu ebijimusa ne’mmere yebiso bisobola okukozesebwa mu kukola silage okusobola okukendeeza ku muwendo gwa sente ogusaasaanyizibwa. Waliyo engeri nyinji ezikolebwamu silage naye eyokukozesa ekisawo kyekiveera yemu kuzisiinga okuba enyangu eri abaluunzi abalina omuwendo gwebisolo emutonono (1-3).

Emigaso:
· Ebisawo by’ekiveera ebikolerwamu era nebiterekwamu silage byetaagisa ensimbi ntono bwogerageranya n’ebinnya ebisimwa okukolerwamu n’okuterekamu silage naddala nga osinzidde ku kufiirizibwa okubaawo mu kiseera eky’okutereka silage. 
· Yemu kunkola emmere y’ebisolo gyesobola okukuumibwamu nga tevuddemu nyo kiriisa (Embeera eyobutabamu mpewo mukisawo ky’ekiveera nga silage akolebwa eziyiza okwonooneka okuletebwa obuwuka obutono ate n’ekuuma ebiriisa ebyenjawulo gamba nga ekiziimba omubiri).
· Kisoboozesa abalimi okutereka silage wabwe wona webabeera bagadde, nga kye’babeera beetaga kyoka kyekifo ekyomuseetwe ate nga tekinyuukirira mazzi.
· Silage akolebwa ate naterekwa mu kisawo ky’ekiveera aba musibe bulungi ddala. Kino kitegeeza nti silage akuumibwa bulungi ekitali kubinnya ebisime kuba byo acid asobola okukulukuta nayita mu ntobo ye’kinnya. Olumu okukulukuta kwa acid mu binnya kiretebwa okutema ebikolebwamu silage gamba nga amalagala nga binene nebireeta obuzibu mukukkatira. Nolwekyo silage akolebwa mukiveera kyekisawo abeera mulungi.
· Okukolera silage mukisawo ky’ekiveera kikeendeeza ku maanyi ageetagisibwa mukiseera silage waalisibwa, okugeza mukinnya kyetaagisa okumusimamu buli lunaku. 
· Mukiseera ekyokuliisa silage, olwokuba nti ebisawo byebiveera biba bitonotono, ekisawo kyona kisobola okulisibwa omulundi gumu kino kiyambako okuziyiza empewo okuyingira mu silage omulala gwoba wakola era natayonooneka. Silage asiinga okolerwa mu binnya atera okwoonooneka, kino kiva mu butamukkatira bulungi kujjamu mpewo n’e mpewo eyingira mu mukiseera nga silage atolebwako okuweebwa ebisolo.
· Ekisawo ky’ekiveera kyangu kyakutereka ate era nokutambuza nti omuntu yena mumaka asobola okukisitula nakituusa wona ebisolo webiriira.

Okusoomoozebwa: 
· Obuvunaanyizibwa bwetagisibwa okulaba nti ekiveera tekyonoonebwa biwuka, mmese, binyonyi nebilara.
· Silage bwomujja mu kisawo, oyinza okusanga ekizibu okuddamu okukikozesa.
· Ebiseera ebimu ekiveera kikozesebwa omuli gumu ne’kisuulibwa. 
· Kyetaagisa okutematema ebikolebwamu silage mubutundutundu nga obutono ddala okusobola okubikkatira obulungi okujjamu empewo mukiseera kyokuteekateeka silage, ate era obutundu obutono tebusobola kufumita kiveera.
· Okufirwa kwa silage ebiseera ebisinga kuva ku bino wammanga:
· Okwonooneka kwekisawo okuyinza okuletebwa emmese, emisonso, ebinyonyi ne’bilara ate n’ekitazuulibwa mangu.
· Ebikolebwamu silage okubeera nga bibisi nyo oba nga bikalu nyo. 

Ekifanaanyi 3: Okukola silage nga okozesa ekiveera kye’kisawo

Akeeso akokutaano: Omuwendo gw’ensimbi oguyinza okukozesebwa mu kukola kilo 500 eza silage nga okozesa ekiveera ekyekisawo. Embalilira okoleddwa nga kisuubirwa nti amalagala omulimi agajja mu nnimiro ye. 
Akeeeso akokutaano: Omuwendo gwensimbi oguyinza okukozesebwa mu kukola kilo 500 eza silage nga okozesa ekiveera 
	Ebyetaagisa
	Obungi
obwetagisa
	Ssente ezigula
buli kimu
(UGX)
	Omugatte
(UGX)

	Amafuta n’eoyiro akozesebwa akuuma akatemetema omuddo
	1
	5,000
	5,000

	Ekiveera (meters)
	5
	4,000
	20,000

	Abakozi (okutematema okukkatira no’kubika)
	2
	20,000
	40,000

	Ebigoogwa
	1
	5,000
	5,000

	Sukaali gulu (lita)
	16
	2,000
	32,000

	Omugatte
	
	
	102,000


Kilo emu eya silage eyinza kwetagisa: Shilingi za Uganda 204

Ebisawo ebipakiddwamu ebikolebwamu silage (gamba nga amalagala) ebitemeteme birina okusibwa bulungi oluvanyuma lw’okukkatirwa kwekyo ekiba kiteekedwa munda. Kino kiyambako okujjamu empewo yona mukisawo n’okuziyiza eyandiyingidde. Obungi bwebisawo busiinziira ku busobozi bwoyo akola silage. Kyetaagisa nnyo okulabirira ebisawo bireke kwonoonebwa misonso, mmese oba embwa.

Enkola ya silage ngokozesa ekiveera:
(a) Funa ekiveera ekigumu okuva mu maduuka agatunda ebikozesebwa mu kuzimba. Osobola okukozesa obuveera obubelamu ebigimusa obwa kilo okuva ku 5 okutuuka ku kilo 50. Kati osobola okugula ebiveera ebiletebwa okuva ebwelu nga byakutekamu silage.
(b) Ssala amalagala oba omuddo omulala ngagukyalimu ekiliisa. Kino olina okukikola ngategunaba kumulisa.
(c) Amalagala oba omuddo guwotoseeko. Kino kilungi kubanga oba okendeeza amazzi agayinza okuguletera okuvunda.
(d) Temetetema amalagala ne lumonde mu butundutundu obutono obutassuka yinci 1
(e) Kyetagisa omuddo nogutema mu kiseera kyogenda okukolelamu silage. Omuddo bwemalawo ennaku ngagutemeddwa gusobola okuwumba.
(f) Amalagala oba omuddo gupime ng’okozesa minzani.
(g) Tabula ekitundu 1 ekya sukaali ggulu mu mazzi agenkanankana ebitundu bibiri. Oba tabula okutuusa nga kyo’beera otabudde kiba kiyiika bulungi nga ssi kikwaafu. Sukali ggulu ayamba okwongera ekiliisa n’okukuuma silage nga mulungi.

Akeeso akumukaaga: Obuungi bwa sukali ggulu oba chacu (maize bran) byokozesa ngokola silage okuva mu muddo ogwenjawulo.
	Ekika ky’omuddo
	Sukali ggulu (kg)
	Chacu (kg)

	Amalagala ne lumonde ebitemeddwatemeddwa
	15-20
	40

	Amalagala nelumonde ebitemeddwatemeddwa ngabigatibwamu ebibowabowa 
	15-30
	55-70


[bookmark: _Toc431372756](4) Enkola ennongoosemu eyokukola silage ngo’kozesa ekiveera

Lwaki twandikozesezza enkola enoongosemu mu kukola silage wa malagala ne lumonde?

Abalimi abaasinga basanga okusoomoozebwa mu kuwotosa amalagala naddala nga gali mubungi okusobola okukendeeza ku bungi bwa mazzi agagalimu bwebaba bakugakozesa mu kukola silage. Singa amalagala gaba tegawotosedwa bulungi, kigaleetera okuvunda mumitendela  gyokukola silage olwo nno amanyi gaabwe negaba nga gabafiridde busa. Okwonooneka kuno kuva ku mazzi agayitiridde bwegeekenenula ne’geerembeka ku ntobo yekyo kyona silage mwaba akolebwa. Akapapula kano kanyonyola engeri evumbuddwa nga eyambako mukukkatira no’kukenenula amazzi agaba ge’leembese kuntobo yekyo kyona silage mwaba akolebwa.


Engeri yokuteeka teekamu ekiveera ekyomutindo ekyokukolerwamu silage?

Etterekero oba ekikolebwamu silage kiba ekintu kyona ekiziyiza empewo okuyingira mukyo, olwo kisobole okukuuma silage kino nga wa kilagala era okumala ekiseera ekiwanvu asobole okukozesebwa mu maaso. Okuteeka teeka ekiveera nebigenderako mu kukola silage wetaaga bino wamanga:

1. Payipu nga eriko obuwanvu bwa inch 38 no’bugazi bwa inch 1.6. Eno ekola mukukenenula amazzi mu silage aba akolebwa.
2. Mita bbiri ne’kitundu (2.5m) eze’kiveera ekya gegi olukumi (1000) nga ebiseera ebisinga kino kitundibwa mu bipimo bya 1m.
3. Olupiira nga luliko inch 92 mubuwanvu ate obugazi inch emu (1 inch).
4. Ka taapu akapulasitiika nga ka inch 1.6. 
5. Ekyuuma ekikozesebwa mu kuteeka obutuli mu payipu.
6. Ekigogwa nga kyabuwanvu bwa mita musaanvu (7m).
7. Emiti esatu nga gyabuwanvu nga bwamita emu no’butundu tundu bubiri (1.2m) ate mubugazi nga gya inch 2.
8. Epipa emu eya’liita ebikumi bibiri (200l) eno esobola okubeera enkadde.
9. Kilo munana eza sukaari ggulu.
10. Liita kumi na’mukaga ku abiri mu nya eza’mazzi okusinizira ku bukalu bwa’amalagala oba lumonde.
11. Emisumaali ebiri egya inch 3.
12. Amalagala kilo 190 ne’lumonde kilo 90 okusobola okuloka silage owa kilo 250.


Okuteeka teeka ekiveera ekyomutindo okyokukolerwamu silage

Ekisokerwako
Teeka ebituli bibiri mu payipu nga okozesa akambe (ebituli bino biteeke ku inch 1.6 okuva ku nkomerero ya payipu emu ate okuva ku nkomerero endala inch 3.2, nga buli kituli kiliko obugazi bwa inch emu (1inch ). Obugazi bwebituli bino bulina okwenkanankana no’bwolupiira olugenda okuyingizibwamu nga bwekiragidwa mukifaananyi ekisooka.

Ekifanaanyi 1. Okukola akakenenula amazzi mu kiveera ekikolerwamu nokuterekebwamu silage

Ekyokubiri
Funa emisumaali ogiteeke mu muliro okusobola okugikosesa okuteeka obutuli mu payipu  wamu ne’mulupiira. Obutuli buno obuteeka ku buli 0.4 inch okuva ku katuli akamu okutuuka kukalala okumalilayo ddala obuwanvu bwa payipu no’lupiira, nga bwekiragiddwa mu ekifaananyi ekisooka.

Ekyokusatu 
Yisa olupiira olutono mu bituli ebiri waggulu ku payipu ennene nga bwe kiragiddwa mu ekifaananyi ekyokubiri.

[image: ] Ekifanaanyi 2. okuteekateeka ebiyambako mu ku kenenula amazzi mu silage aba akolebwa


Ekyokuna
Kwata ekiveera okisibeko ku nkomerero yakyo emu naye nga oleseeyo obuwaanvu bwa inch 8. Bwoba osiba osobola okukozesa ekigogwa nonywereza ddala kisobole obutasumulukuka nga okkatiramu amalagala ne’lumonde. Bwoba omaze okusiba, ekiveera okifuula ekigogwa kyosibisizza ne’kibeera munda nga bwekilagiddwa mukifanaanyi ekyo’kusatu.
[image: ]Ekifanaanyi 3. Okusiba ekiveera ekikozesebwa mukukola silage

Ekyokutaano 
Osobola okozesa akambe okukola ekituli nga kyabugazi bwa inch 1.6 ku mabbali ge’ntobo yekiveera. Ekituli kino kirina kubeera walako (17 inch) ne’wobeera osibidde ekiveera okusobola obutataaganya byoba’wasibye. Funa payipu gyewamaze okugatako olupiira ogiteeke munda mu kiveera kyoba otegese obulungi. Kakasa nti payipu efulumiram’ukituli kyo’beera okoze mu kiveera era erabikireko wa bweeru ku buwaanvu nga bwa inch 8. Payipu gisibire ku kiveera nga okozesa olukoba oginyweze bulungi ddala nga bwekiragidwa mu kifaananyi 4.

Ekifanaanyi 4. Oteeka ekituli ekyifulumya amazzi ku kiveera

Ekyomukaaga
Teeka ka taapu oba akapapajjo kekiti ku nkomerero ya payipu efulumire wabweeru wekiveera okuziyiza amazzi okukulukuta naddala nga taapu esibiddwa (okuziyiza empewo okuyingira oluvanyuma lwokukenenulwa kwa’mazzi).

Ekyomusaanvu
Funa ekipipa kyo’yagala okukozesa, kijjeeko ekyawaggulu ne’ntobo kisigale nga kiwowongole. Ekipipa kino kiyinza okuba nga kya inch 34 mu bugazi ate nga mubuwanvu kiriko inch 48. Ssinga ekipipa kibeera nga kitono oba nga kinene nnyo okusinziira ku kiveera ekitegekeddwa osobola okukyabuluzaamu wakati nokisalako ate oluvanyuma nokigatta nga weyambisa abokya ebyuuma. Ekiveera kiba kirina okutuula mu kipipa kino obuluungi mubugazi wabula mu buwanvu kisobola okuba nga kisiinga ku kipipa. Bino biragiddwaa mu kifaananyi 5.

Ekifanaanyi 5. Okuteekateeka ekipipa ekikkatirwamu
Ekyomunaana 
Funa awali ekisiikirize woba okolera no’kutereka silage wo. Teeka ekiveera mu kipipa ekiba kitegekedwa obulungi. Ekiveera bwekibeera kiyiseeko waggulu wekipipa kifunyeko nga okifulumya wabweeru kukipipa nga bwekilagiddwa mu kifaananyi 6.

Ekifanaanyi 6. Okuteeka ekipiira kya ‘silage’ munda mu kipipa


Ekyomwenda 
Temetetema amalagala ne’lumonde mu butundutundu obutono obutassuka inch 1 mu buwanvu nga bwekilagiddwa mu kifaananyi 7. Ekyuma ekisala omuddo kisobola okukozesebwa.

Ekifanaanyi 7. Okutegeka amalagala ne’lumonde ebyokukolamu silage


Ekyekkumi 
Tabula kilo 8 eza sukaali ggulu mu mazzi agenkanankana ebitundu bibiri ku bisatu okusiinga ku bungi bwa sukaali ggulu. Oba tabula okutuusa nga kyo’beera otabudde kiba kiyiika bulungi nga ssi kikwaafu (ekifanaanyi 8).

Ekifanaanyi 8. Okutegeka sukaali ggulu


Ekyekuminekimu 
Teeka amalagala nelumonde ebitematemeddwa mukiveera nga bijjuza obuwanvu nga bwa inch 8 ku 12. Oluvannyuma maansa ko sukaali ggulu omutabulemu amazzi okutuusa lwolaba nga ku ngulu kutobye. Bikkatire okutuusa nga biggumidde bulungi okusobola okujjamu empewo. Yongelayo amalagala nelumonde ebirala ogoberere emitendera gyosose okuyitamu okutuusa nga byona obimaliddemu mukiveera oba okutuusa nga ekiveera kijjudde. Omuntu asobola okukkatira nga akozesa ebigere, laba ekifaananyi 9.

Ekifanaanyi 9. Okukkatira amalagala ne’lumonde ebitemwatemedwa e mukiveera



Ekyekumi nebbiri
Kwatira wamu ekiveera oyongere okukkatira okukakasa nti tolessemu mpewo mu silage gwoba ogenda okukola. Ekiveera kisibeeko ne’kigoogwa okinywereze ddala. Teeka omayinja waggulu we’kiveera okusigala nga gakkatira mukissera kyokuterekebwa nga bwekiragiddwa mukifanaanyi 10.

Ekifanaanyi 10. Okusiba ekiveera oluvanyuma lwo’kukkatiramu amalagala ne’lumonde


Ekye kumi n’esatu
Siimba enkondo satu ku kiveera kya silage omale ozisibileko okukakasa nti kinywedde bulungi okukiziyiza okukulukusibwa mukoka ngabwekilagiddwa mu kifaananyi 11. 

Ekifanaanyi 11. Okusiimba ekiveera kya silage nekinyweera bulungi



Ekyekumi nennya
Mu nnaku etaano ezisooka, taapu eri kupayipu eggulwawo buli lunaku okutuusa lwolaba nga amazzi gamaze okukenenuka laba ekifaananyi 12. Oluvanyuma lwennaku etaano ezisooka, taapu giggulewo buli luvannyuma lwannaku 4 oba 5. Munnaku asatu (30) Okuyiisibwa ‘Fermentation’ kwa silage kusubilwa okuba nga kuwedde.

Ekifanaanyi 12. Okukenenula amazzi agabeera gasukiridde mu silage


Omanya otya nti silage owo’mutindo ogwawaggulu?

Silage wa malagala ne’lumonde akoleddwa obulungi asigalamu olwa’kilagala Era aba awunya bulungi ng’amata aga bongo naye silage omubi oba wamutindo gwawansi abeera awunya ng’omuzigo oguvunze. Silage wamalagala ne’lumonde aba yetaaga ku terekebwa mu kisikirize tugambe nga musitoowa. Kirungi nyo okutangira emmese oba emisonso okubeera musitoowa omuli silage kuba bino bisobola okuluma ekiveera silage mwaba aterekeddwa ekimuviirako okwonooneka. Bwekituuka mukuliisa silage, ekiveera mwaterekeddwa kiggulwawo nakatuli katono okusobola okutoolako obungi obwetaagisibwa ate amangu ddala nekiddamu nekisibwa bulungi. Kino kiyamba okuziyiza empewo okuyingiramu . Empewo yabulabe nnyo era ereetera silage okuvunda.


Kyetegisa ssente mmeka nokukola silage?

Ekiveera ekimu kisobola okuteleka kilo za silage 250. Owebwa amagezi okutukilila edduuka elitunda ebikola ku kuzimba osobole okufuna ebintu ebituufu. Olina okumanya nti emiwendo gy’ebikozesebwa gikyuka buli kiseela. Emiwendo gyebintu ebyetagisa gilagiddwa wansi.








Akeeso ako musanvi: Okukola 250 kg eza silage ​ng\oozesa enkola ennongoosemu eyokukola silage ngo’kozesa
	Ebyetaagisa
	Obungi
obwetagisa
	Ssente ezigula
buli kimu
 (UGX)
	Omugatte
 (UGX)

	Amafuta n’eoyiro akozesebwa akuuma akatemetema omuddo
	0.5
	5,000
	2,500

	Ekiveera ekiddugavu nga kilina obugumu bwa 1000
	2.5
	6,000
	15,000

	Abakozi (okutematema okukkatira no’kubika)
	1
	20,000
	20,000

	Sukaali gulu (lita)
	8
	2,000
	16,000

	*Pipa ekolebwa omulundi gumu gumu gwokka naye ngosobola okugikozesa emirundi mingi nebirala nga payipu, olupiira ne taapu
	1
	180,000
	180,000

	Ssente zonna ezetagisa okukola ekiveera kya silage ekya kilo 250 ngokozesa amalagala agava mu nnimilo yo (nga pipa teliiko)
	
	
	53,500


Kilo emu eya silage eyinza kwetagisa: Shilingi za Uganda 214. Ekiveera osobola okukikozesa emilundi egiwelako singa oba wegenderezza.
Emiwendo egikozeseddwa gijjiddwa mu balunzi ba Uganda nga bwegyali mu Agusto 2015.
[bookmark: _Toc431372757]Endiisa ya silage eli ebisolo
Silage osobola okutandika okumuwa ebisolo nga wayise ennaku 30 ng’omaze okumukola. Oteekwa okumuliisa amangu ddala nga wakasumulula ekisawo mwaali. Ebiliirwamu biyonje ng’ensolo zimaze okulya. Kino kiyamba okwewala silage asigadde mu okwononeka ekiletela omulala gw’onotekamu naye okwononeka. Silage osobola okumuwa ebisolo mu ngeli nyingi okusinziila ku kika ky’ekisolo. Okutwalila awamu obungi bwa silage obuwebwa ente eya kilo 550 tebulina kussuka kilo 25 oba kilo 5 bwoba ngowa embuzi, endiga oba embizzi.

Akeeso ako munaana: Endiisa ya silage okusinzila ku kika ky’ebisolo
	Ekika ky’e
	Obuungi obuweebwa bulu lunaku 

	Ente ekamwa 
	10-20

	Ente ekamiziddwa
	10-15

	Ennyana
	5-8

	Ente nga yanyama
	12-20

	Embizzi (ezadde)
	2-5

